
1. [bookmark: _Toc201157045]Cyflwyniad

1.1 Diben y Polisi hwn yw nodi ymrwymiad Bwrdd Iechyd Prifysgol Cwm Taf Morgannwg (BIP CTM) i sicrhau bod ei Gyflogeion ac Aelodau Annibynnol y Bwrdd yn ymarfer y safonau ymddygiad uchaf. Mae'r polisi hwn yn nodi'r disgwyliadau hynny ac yn darparu canllawiau ategol fel bod pob cyflogai ac Aelod Annibynnol o'r Bwrdd yn cael ei gefnogi i gyflawni'r gofyniad hwnnw. 
2. [bookmark: _Toc201157046]Cyd-destun a Chefndir

2.1	Mae Egwyddorion Llywodraethiant sy'n Canolbwyntio ar y Dinesydd Llywodraeth Cymru yn berthnasol i bob corff cyhoeddus yng Nghymru. Mae'r egwyddorion hyn yn integreiddio pob agwedd ar lywodraethiant ac yn ymgorffori'r gwerthoedd a'r safonau ymddygiad a ddisgwylir ar bob lefel o wasanaethau cyhoeddus yng Nghymru. 
”Mae gwerthoedd gwasanaeth cyhoeddus ac ymddygiad cysylltiedig yn ganolog i’r GIG yng Nghymru ac mae hynny’n hanfodol”
2.2	Mae BIPCTM wedi ymrwymo'n gryf i'r Bwrdd Iechyd gael ei ysgogi gan werth, wedi'i wreiddio yn egwyddorion Nolan a safonau uchel bywyd ac ymddygiad cyhoeddus, gan gynnwys bod yn agored, safonau gwasanaeth cwsmeriaid, amrywiaeth ac arweinyddiaeth ymgysylltiedig. 
2.3	Mae'r Bwrdd yn disgwyl i holl Aelodau Annibynnol a Chyflogeion y Bwrdd ymarfer safonau uchel o ymddygiad corfforaethol a phersonol, yn seiliedig ar y gydnabyddiaeth bod yn rhaid i anghenion cleifion ddod yn gyntaf. 
2.4	Mae'r "Saith Egwyddor Bywyd Cyhoeddus", neu "Egwyddorion Nolan" yn sail i'r gofynion Safonau Ymddygiad ar gyfer cyflogeion y Bwrdd Iechyd ac Aelodau Annibynnol y Bwrdd. Y rhain yw: 
1. Anhunanoldeb - Dylai unigolion weithredu er budd y cyhoedd yn unig. Ni ddylent weithredu er eu budd ariannol neu er rhyw fudd arall iddynt hwy eu hunain, eu teuluoedd na’u ffrindiau;
2. Uniondeb - Ni ddylai unigolion eu gosod eu hunain o dan ymrwymiad ariannol neu ymrwymiad arall i unigolion neu sefydliadau allanol a allai geisio dylanwadu arnyn nhw wrth iddyn nhw gyflawni eu dyletswyddau swyddogol;
3. Gwrthrychedd - Wrth gynnal busnes cyhoeddus, gan gynnwys gwneud penodiadau cyhoeddus, dyfarnu contractau, neu argymell unigolion ar gyfer gwobrau a buddion, dylai unigolion wneud dewisiadau ar sail rhinwedd; 
4. Atebolrwydd - Mae unigolion yn atebol i'r cyhoedd am eu penderfyniadau a'u gweithredoedd, a rhaid iddynt dderbyn unrhyw graffu a fo'n briodol i'w swyddi;
5. Bod yn agored - Dylai unigolion fod mor agored â phosibl ynglŷn â’r holl benderfyniadau a’r camau gweithredu maen nhw’n eu cymryd. Dylent roi rhesymau am eu penderfyniadau a dylen nhw ddim cyfyngu ar wybodaeth heblaw pan fo'n amlwg fod hynny er budd y cyhoedd;
6. Gonestrwydd - Mae dyletswydd ar unigolion i ddatgan unrhyw fuddiannau preifat yn ymwneud â'u dyletswyddau cyhoeddus ac i gymryd camau i ddatrys unrhyw wrthdaro sy'n codi mewn ffordd sy'n diogelu buddiannau’r cyhoedd, ac;
7. Arweinyddiaeth - Dylai unigolion hyrwyddo a chefnogi'r egwyddorion hyn trwy arweiniad a gosod esiampl dda i eraill. 
2.5	Er mwyn cefnogi'r egwyddorion hyn, rhaid i Aelodau Annibynnol y Bwrdd a phob cyflogai fod yn ddiduedd ac yn onest yn y ffordd y maent yn cyflawni eu swyddogaethau o ddydd i ddydd. Rhaid iddynt fod y tu hwnt i amheuaeth bob amser. Gallan nhw gyflawni’r “Saith Egwyddor” uchod drwy wneud y canlynol:
· Sicrhau bod buddiannau cleifion yn parhau i fod yn hollbwysig;
· Bod yn ddiduedd a gonest wrth gyflawni eu busnes swyddogol;
· Defnyddio arian cyhoeddus er budd mwyaf y gwasanaeth a’r cleifion, gan geisio sicrhau gwerth am arian bob amser;
· Peidio â chymryd mantais o’u safle swyddogol er budd personol neu er budd teulu neu ffrindiau;
· Peidio â cheisio mantais na hyrwyddo busnesau preifat na buddiannau eraill wrth gyflawni dyletswyddau swyddogol, a;
· Pheidio â cheisio, na derbyn yn fwriadol, fuddiannau neu gyfraddau ffafriol yn gyfnewid am drafodion cyfrinachol gan gwmnïau maen nhw’n delio gyda nhw ar ran y Bwrdd Iechyd, neu wedi delio â nhw yn y gorffennol. 

2.6	Mae'r Polisi hwn yn ail-nodi ac yn adeiladu ar ddarpariaethau Rheolau Sefydlog BIPCTM. Mae'n ail-bwysleisio ymrwymiad y Bwrdd Iechyd i sicrhau ei fod yn gweithredu i'r safonau uchaf, rolau a chyfrifoldebau'r rhai a gyflogir gan y Bwrdd Iechyd a'r trefniadau ar gyfer sicrhau bod modd gwneud datganiadau. 
3. [bookmark: _Toc201157047]Nod

3.1	Nod y Polisi hwn yw sicrhau bod trefniadau ar waith i gefnogi cyflogeion i weithredu mewn modd sy'n cynnal y Fframwaith Safonau Ymddygiad yn ogystal â nodi trefniadau penodol ar gyfer y datganiadau o fuddiannau priodol a derbyn / gwrthod a chofnodi cynigion Rhoddion, Lletygarwch neu Nawdd. Nod y Polisi hefyd yw sicrhau bod y cyhoedd yn sylwi ar ymddygiad y rhai sy'n gweithio yn y sector cyhoeddus fel y gellir gweld bod gan y Bwrdd Iechyd arfer rhagorol yn hyn o beth. 
3.2	Mae BIPCTM wedi ymrwymo i sicrhau bod ei gyflogeion a'i Aelodau Annibynnol yn ymarfer y safonau ymddygiad uchaf. Mae'r polisi hwn yn nodi'r disgwyliadau hynny ac yn darparu canllawiau ategol fel bod pob cyflogai ac Aelod Annibynnol o'r Bwrdd yn cael ei gefnogi i gyflawni'r gofyniad hwn.
4. [bookmark: _Toc201157048]Amcan

4.1 Amcan y Polisi hwn yw egluro cyfrifoldebau cymharol Unigolion / pwyllgorau wrth gyflawni'r Polisi hwn a chadw at y Fframwaith Safonau Ymddygiad.
5. [bookmark: _Toc201157049]Cwmpas

5.1 Mae'r Polisi hwn yn berthnasol ar draws y Bwrdd Iechyd cyfan. Mae'n berthnasol i bob Cyflogai ac Aelod Bwrdd Annibynnol. Mae'r term "Cyflogai" yn cynnwys pawb sydd â chontract cyflogaeth neu gontract anrhydeddus gyda'r Bwrdd Iechyd.

5.2 Dylai unrhyw gyfeiriad at y Bwrdd Iechyd yn y polisi hwn hefyd gael ei ddefnyddio ar gyfer unrhyw gyrff y mae BIPCTM yn eu lletya fel y Cyd-bwyllgor Comisiynu (CBC) a Rhaglen Academi Ddelweddu Genedlaethol Cymru.
6. [bookmark: _Toc201157050]Rolau a Chyfrifoldebau

6.1 Cadeirydd - dylai'r Cadeirydd: 
· Sicrhau bod Aelodau Annibynnol yn ymwybodol o'r gofynion a gynhwysir yn y Polisi hwn. 
· Arwain trwy esiampl a sicrhau ei fod yn datgan unrhyw fuddiant perthnasol neu gynnig rhoddion, lletygarwch neu nawdd yn bersonol. 
· Cymeradwyo (neu beidio) derbyn rhoddion, lletygarwch a nawdd sydd wedi'u cynnig i Aelodau Annibynnol y Bwrdd CYN y digwyddiad. 

6.2 Y Prif Weithredwr - yw'r "Swyddog Atebol" sydd â chyfrifoldeb cyffredinol am sicrhau bod y Bwrdd Iechyd yn gweithredu'n effeithlon, yn economaidd a chyda uniondeb. Bydd y Prif Weithredwr yn sicrhau bod fframwaith polisi wedi’i osod a bod trefniadau ar waith i gefnogi'r gwaith o gyflawni'r fframwaith hwnnw. 

6.3 Mae gan Gyfarwyddwyr Gweithredol gyfrifoldeb cyffredinol am eu meysydd - a rhaid iddynt sicrhau:
· Fod cyflogeion yn ymwybodol o'r gofynion a gynhwysir yn y Polisi hwn a'r Fframwaith Safonau Ymddygiad. 
· Arwain trwy esiampl a sicrhau ei fod yn datgan unrhyw fuddiant perthnasol neu gynnig rhoddion, lletygarwch neu nawdd yn bersonol. 
· Cymeradwyaeth (neu beidio) derbyn rhoddion, lletygarwch a nawdd sydd wedi'u cynnig yn eu Cyfarwyddiaeth CYN y digwyddiad.
· Eu bod yn adolygu cynnwys y Cofrestrau Datganiadau o Fuddiant a Rhoddion, Lletygarwch a Nawdd yn flynyddol i gynorthwyo â dilysu cywirdeb yr wybodaeth a gynhwysir ynddo. 
· Yn ystod cyfnodau o wyliau blynyddol ac absenoldeb hirdymor byddant yn sicrhau eu bod yn dirprwyo'r cyfrifoldebau i'w Cyfarwyddiaeth fel y bo'n briodol i Gyfarwyddwyr Clinigol, Rheolwyr neu’r Pennaeth Nyrsio neu Gyfarwyddwr Cynorthwyol.

6.4	Cyfarwyddwr Llywodraethu Corfforaethol / Ysgrifennydd y Bwrdd - Mae'r Cyfarwyddwr Llywodraethu Corfforaethol/Ysgrifennydd y Bwrdd wedi dirprwyo cyfrifoldeb am sicrhau bod y Bwrdd Iechyd yn cael cyngor a chefnogaeth gymwys ynghylch cynnwys a gweithredu’r Polisi hwn a'r Fframwaith Safonau Ymddygiad. Bydd yn sicrhau’r canlynol:
· Bod Cofrestr o Fuddiannau yn cael ei sefydlu a'i chynnal fel cofnod ffurfiol o fuddiannau a ddatganwyd gan Gyflogeion ac Aelodau Annibynnol y Bwrdd. Bydd y Gofrestr yn cynnwys manylion Cyfarwyddiaethau, buddiannau ariannol ac anariannol mewn sefydliadau a allai fod yn delio â'r GIG ac aelodaeth o bwyllgorau proffesiynol a chyrff trydydd sector. Lle bo hynny'n berthnasol, bydd hefyd yn cynnwys manylion buddiannau aelodau agos o'r teulu neu bartneriaid sifil. 

· Bod trefniadau ar waith i annog grwpiau penodol o Gyflogeion ac Aelodau Annibynnol o’r Bwrdd i lenwi Ffurflen Datganiad o Fuddiant ar gyflogaeth gychwynnol gyda'r Bwrdd Iechyd ac ar gyfnodau cyfnodol wedi hynny fel a ganlyn:
· Aelodau'r Bwrdd a Chyfarwyddwyr Lefel Bwrdd – Yn flynyddol yn chwarter cyntaf y flwyddyn ariannol ar gyfer y cyfnod ariannol sydd i ddod. 
· Ymgynghorwyr, Uwch Reolwyr Uchaf, Staff ym Mand 8d a 9 - Yn flynyddol yn chwarter cyntaf y flwyddyn ariannol ar gyfer y cyfnod ariannol sydd i ddod.
· Y cynhelir Cofrestr o Roddion, Lletygarwch a Nawdd p'un ai y cânt eu derbyn neu’u gwrthod. 

· Bod gwybodaeth briodol o'r Cofrestrau Datganiadau o Fuddiannau a Rhoddion, Lletygarwch a Nawdd yn cael ei chyhoeddi ar wefan y Bwrdd Iechyd yn unol â gofynion Cynllun Cyhoeddi'r Ddeddf Rhyddid Gwybodaeth ac felly bydd gwybodaeth staff yn cael ei chyhoeddi ar y wefan, gan gynnwys fel rhan o'r adroddiad i'r Pwyllgor Archwilio, Risg a Sicrwydd yn flynyddol gan ddarparu sicrhau bod yn agored a thryloywder ar gyfer BIPCTM. 

· Bydd adroddiadau sy'n manylu ar gynnwys y Cofrestrau Datganiadau o Fuddiannau a Rhoddion, Lletygarwch a Nawdd ac effeithiolrwydd y trefniadau sydd ar waith yn cael eu rhoi bob chwarter i'r Bwrdd Rheoli Gweithredol a'r Pwyllgor Archwilio, Risg a Sicrwydd. 

6.5	Rheolwyr Llinell / Rheolwyr Adrannol - Bydd Rheolwyr Llinell/Adrannol yn: 
· Sicrhau bod y polisi hwn a'r Fframwaith Safonau Ymddygiad yn cael eu dwyn i sylw Cyflogeion y maent yn gyfrifol amdanynt, a'u bod yn ymwybodol o'i oblygiadau i'w gwaith;
· Sicrhau bod Cyflogeion yn ymwybodol o'r gofyniad i ddilyn a chydymffurfio â'r Fframwaith Polisi a Safonau Ymddygiad. Bydd y Fframwaith Safonau Ymddygiad yn cael ei drafod yn Adolygiadau Perfformiad Unigol, Arfarniadau Medddygon Ymgynghorol ac fel rhan o'r Adolygiadau Cynllun Swydd Meddygon Ymgynghorol fel y bo'n briodol;
· Cefnogi eu Cyflogeion i weithredu’r Polisi a'r Fframwaith Safonau Ymddygiad, gan ofyn am gyngor gan y Cyfarwyddwr Llywodraethu Corfforaethol / Ysgrifennydd y Bwrdd os oes angen. 

6.6	Cyflogeion ac Aelodau Annibynnol - Bydd pob Cyflogai, gan gynnwys y rhai ar Gontractau Anrhydeddus, yn sicrhau:
· Eu bod yn deall y Polisi hwn a'r Fframwaith Safonau Ymddygiad, gan ymgynghori â'u rheolwr llinell os oes angen eglurhad arnynt;
· Nad ydynt mewn sefyllfa lle gall eu buddiannau preifat a dyletswyddau'r GIG wrthdaro; 
· Eu bod yn datgan i'r Bwrdd Iechyd i'w gofnodi yn y Gofrestr o Fuddiannau unrhyw fuddiannau perthnasol:
· Ar ddechrau cyflogaeth 
· Pryd bynnag y mae buddiant newydd yn codi, ac
· Os gofynnir iddynt wneud hynny o bryd i'w gilydd gan y Bwrdd Iechyd. 
“Bydd buddiannau perthnasol" yn cynnwys: - 
· Swyddi cyfarwyddwr, gan gynnwys Cyfarwyddwyr Anweithredol mewn cwmnïau preifat neu CCCau, ar wahân i gwmnïau segur
· Perchnogaeth neu berchnogaeth rannol o gwmnïau preifat, busnesau neu ymgyngoriaethau sy'n debygol neu o bosibl yn ceisio masnachu â’r Bwrdd Iechyd. Mae hyn yn cynnwys cyfranddaliadau, dyledebau neu hawliau lle mae cyfanswm y gwerth enwol yn £5,000 neu ganfed rhan o gyfanswm gwerth enwol cyfalaf cyfranddaliadau wedi’i ddyrodi y cwmni neu'r corff, pa un bynnag yw'r lleiaf
· Buddiant personol neu adrannol mewn unrhyw ran o'r diwydiant fferyllol / gofal iechyd y gellid ei ystyried yn cael dylanwad ar wneud penderfyniadau neu ar ddarparu cyngor i aelodau'r tîm 
· Nawdd neu gyllid gan gyflenwr hysbys y GIG neu gwmni/is-gwmni cysylltiedig
· Swydd o awdurdod mewn elusen neu gorff gwirfoddol ym maes iechyd a gofal cymdeithasol
· Unrhyw gysylltiad arall â chorff gwirfoddol, statudol, elusennol neu breifat a allai greu cyfle posibl ar gyfer buddiannau sy’n gwrthdaro
· Cyflogaeth gan unrhyw gorff arall lle gallai fod gwrthdaro canfyddedig neu wirioneddol â dyletswyddau'r GIG. Mae hyn yn cynnwys ymgymryd ag ymarfer preifat. 
· Hysbysu cleifion a'u perthnasau fel y bo'n briodol, wrth eu cyfeirio am driniaeth, archwiliad, neu unrhyw agwedd ar eu gofal os oes ganddynt fuddiant perthnasol mewn sefydliad y maent yn bwriadu cyfeirio claf ato. Rhaid cofnodi'n briodol y ffaith bod y claf wedi cael ei hysbysu. 
· Datgan unrhyw fuddiant perthnasol ar lafar pan fydd posibilrwydd o wrthdaro yn codi e.e. yng nghyfarfodydd Bwrdd, Pwyllgor y Bwrdd neu Is-bwyllgor y Bwrdd, yn ystod prosesau caffael. 
· Datgan i'r Bwrdd Iechyd i'w gofnodi yn y Gofrestr Rhoddion, Lletygarwch a Nawdd unrhyw gynnig o rodd, lletygarwch neu nawdd y mae angen ei gofnodi. 
· Cael caniatâd gan eu Cyfarwyddwr cyn derbyn rhodd, lletygarwch neu nawdd sydd angen ei gofnodi. 
· Cadw at Reolau Sefydlog, Cyfarwyddiadau Ariannol Sefydlog a pholisïau a gweithdrefnau caffael y Bwrdd Iechyd. 
· Sylwch: Dylai cyflogeion hefyd gyfeirio at Godau Ymddygiad Proffesiynol priodol a dogfennau a gyhoeddwyd gan Lywodraeth Cymru a fydd yn ategu'r Polisi hwn a'r Fframwaith Safonau Ymddygiad.
· Mae'n gyfrifoldeb i'r unigolyn (h.y. y cyflogai neu'r Aelod Annibynnol) wneud datganiad pe bai ei amgylchiadau'n newid o fewn yr amserlenni hyn. 
Argymhellir y dylid gwneud datganiad o fuddiant pan mae amheuaeth
6.7	Yr Adran Gaffael - Mae'r Adran Gaffael (a ddarperir gan Bartneriaeth Rhannu Gwasanaethau GIG Cymru) yn craffu ar y Cofrestrau ar gyfer Datganiadau o Fuddiannau a Rhoddion, Lletygarwch, Nawdd ac Honoraria er mwyn sicrhau nad oes cyfle ar gyfer gwrthdaro buddiannau. Bydd protocol manwl yn nodi'r trefniadau ar gyfer ymgymryd â'r broses hon a bydd yn cynnwys:
· Manylion am y camau o’r broses gaffael pan gyfeirir at y Cofrestrau;
· Y trefniadau ar gyfer gwirio'r Cofrestrau;
· Y trefniadau ar gyfer sicrhau bod pawb sy'n ymwneud â'r caffael yn cael cyfle i ddatgan unrhyw fuddiant perthnasol
· Y trefniadau ar gyfer cyfleu'r wybodaeth hon i'r Cyfarwyddwr Llywodraethu Corfforaethol / Ysgrifennydd y Bwrdd i'w chynnwys yn y Gofrestr o Fuddiannau, a; 
· Y camau i'w cymryd os oes gwrthdaro buddiannau canfyddedig ar unrhyw adeg yn y broses gaffael. 

Os gofynnir i Gyflogai gymryd rhan yn y broses gaffael, gofynnir iddynt ailddatgan eu buddiannau a chadarnhau nad oes unrhyw fuddiannau perthnasol eraill y dylid eu datgan. Os nad ydynt wedi cwblhau Ffurflen Datganiadau o Fuddiant o'r blaen, gofynnir iddynt wneud hynny cyn cymryd rhan yn y broses gaffael.
7. [bookmark: _Toc201157051]Cofrestr o Fuddiannau

7.1 Bydd y Cyfarwyddwr Llywodraethu Corfforaethol / Ysgrifennydd y Bwrdd yn cynnal Cofrestrau Datganiadau o Fuddiannau a Rhoddion, Lletygarwch, Honoraria a Nawdd. Mae gwybodaeth briodol o'r Cofrestrau hyn ar gael ar wefan y Bwrdd Iechyd. 

7.2 Mae'r Gofrestr ar gael i'w harchwilio gan y cyhoedd. Dylid gwneud ymholiadau i'r Cyfarwyddwr Llywodraethu Corfforaethol/Ysgrifennydd y Bwrdd trwy'r e-bost canlynol: CTM_Corporate_Governance@wales.nhs.uk 
8. [bookmark: _Toc201157052]Datganiadau o Fuddiant mewn Cyfarfodydd

8.1 Mae'n ofyniad ar ddechrau pob cyfarfod Bwrdd Iechyd, Pwyllgor y Bwrdd, Is-bwyllgor y Bwrdd neu gyfarfod gwneud penderfyniadau / Bwrdd Iechyd ffurfiol  gwahodd aelodau'r Bwrdd a'r rhai sy'n bresennol i ddatgan eu buddiannau mewn perthynas ag unrhyw eitemau ar yr agenda. 

8.2 Pan mae gwrthdaro posibl yn berthnasol neu pan mae gan yr aelod fuddiant ariannol yn y mater sy’n cael ei drafod, bydd yr unigolyn hwnnw'n tynnu'n ôl o'r trafodaethau sy'n ymwneud â'r eitem agenda honno ac ni fydd yn pleidleisio arni. Bydd y gwrthdaro posibl a'r weithred yn cael eu cofnodi yng nghofnodion y cyfarfod a bydd y Gofrestr o Fuddiannau yn cael ei diweddaru os oes angen. 

8.3 Pan fydd yn amlwg yn ystod cyfarfod y gallai fod gwrthdaro posibl, rhaid i'r unigolyn ddatgan ei fuddiant ar unwaith. O dan rai amgylchiadau, gall y Cadeirydd ddewis hepgor yr angen i'r unigolyn adael y cyfarfod. Dylid gofyn am gyngor y Cyfarwyddwr Llywodraethu Corfforaethol / Ysgrifennydd y Bwrdd bob amser cyn gwneud penderfyniad o'r fath. O bryd i'w gilydd, efallai y bydd angen i gyflogeion ddatgan buddiannau mewn cyfarfodydd eraill y Bwrdd Iechyd neu’r Bartneriaeth. Bydd datganiadau o'r fath yn cael eu cofnodi fel pe bai'n gyfarfod Bwrdd, Pwyllgor y Bwrdd neu Is-bwyllgor y Bwrdd, a gofynnir i'r unigolyn dynnu'n ôl o'r trafodaethau sy'n ymwneud â'r eitem agenda honno.

8.4 Mae'r ffurflen Cofrestru Datganiadau o Fuddiant ar gael yma:
Fformat Copi Caled: Ffurflen Datganiad o Fuddiannau Bwrdd Iechyd Prifysgol CTM (Diweddarwyd 07-06-2024).docx
Cyflwyno Ar-lein: Datganiadau o Fuddiannau - Cartref
9. [bookmark: _Toc201157053]Rhoddion, Lletygarwch a Nawdd

9.1	Rhoddion - Mae rhodd yn eitem o werth personol, a roddir gan drydydd parti e.e. claf neu gyflenwr. Mae'r diffiniad yn cynnwys gwobrau raffl a enillir mewn digwyddiadau / cynadleddau a noddir. 
Mae'n drosedd derbyn unrhyw arian, rhodd neu gydnabyddiaeth fel cymhelliant neu wobr gan berson neu sefydliad â chontract neu sy'n ceisio contract gyda'r Bwrdd Iechyd. Dylid gwrthod rhoddion o'r fath ac os ydynt eisoes wedi'u derbyn, dylid eu dychwelyd gan roi gwybod yn glir pam na ellir eu derbyn. 
Dylid cynghori'r Cyfarwyddwr priodol a'r Cyfarwyddwr Llywodraethu Corfforaethol / Ysgrifennydd y Bwrdd ar unwaith.
9.2	Rhoddion gan Gleifion / Defnyddwyr Gwasanaeth neu eu perthnasau
Gall cyflogeion dderbyn, ar yr amod nad yw'n torri eu Codau Ymddygiad proffesiynol, rhoddion hyd at werth £25 gan gleifion/defnyddwyr gwasanaeth a pherthnasau fel arwydd o'u gwerthfawrogiad am y gofal a ddarparwyd. Gall hyn gynnwys eitemau fel siocledi, blodau, cardiau. Nid oes gofyniad i ddatgan rhoddion o'r fath. 
Pan fydd rhodd yn cael ei gynnig gan gleifion neu eu perthnasau sy'n debygol o fod dros £25 mewn gwerth, dylid ei wrthod yn gwrtais. Mewn rhai achosion, efallai y bydd y rhodd wedi ei dosbarthu a gall fod yn anodd ei dychwelyd, neu efallai bydd y sawl sy’n ei rhoi yn cael ei ddigio os caiff ei gwrthod. O dan amgylchiadau o'r fath gellir derbyn y rhodd, a chynghori’r sawl a’i rhoddodd y caiff ei defnyddio er budd y Cronfeydd Elusennol e.e. a ddefnyddir fel gwobr mewn raffl. Rhaid cwblhau Ffurflen Rhoddion, Lletygarwch, Nawdd ac Honoraria sy'n datgan bod y rhodd wedi'i derbyn. 
Nid yw rhoddion personol o arian parod, talebau neu gardiau rhodd gan gleifion neu eu perthnasau yn dderbyniol. Dim ond fel rhodd i Gronfa Elusennol briodol y gellir ei dderbyn a'i gofnodi fel hynny. Gall tîm Elusennol GIG Cwm Taf Morgannwg roi cyngor ynglŷn â derbyn, bancio a darparu derbynneb ar gyfer eitemau o'r fath yn briodol yn unol â Gweithdrefnau Rheoli Ariannol y Cronfeydd Elusennol. Gellir cysylltu â'r tîm Elusen drwy'r e-bost canlynol: ctm.charity@wales.nhs.uk
9.3	Rhoddion gan Gyflenwyr / Sefydliadau Masnachol - Ni chaniateir unrhyw roddion, oni bai eu bod o werth cynhenid isel e.e. pennau ysgrifennu, calendrau, ac ati, gan gyflenwyr, contractwyr a sefydliadau masnachol eraill. Dylid gwrthod pob cynnig o roddion o’r fath yn gwrtais. 
Er nad oes angen datgan rhoddion o werth cynhenid isel, lle mae eitemau eraill yn cael eu cynnig a'u gwrthod dylid cwblhau Ffurflen Rhoddion, Lletygarwch, Nawdd ac Honoraria. Bydd hyn yn caniatáu i'r Bwrdd Iechyd fonitro pan fydd sefydliadau o'r fath yn cynnig rhoddion mewn modd amhriodol neu gymhellion posibl. 
O dan rai amgylchiadau, gall cyflenwyr anfon rhoddion at eu holl gleientiaid fel defod ac arfer e.e. hamperi adeg y Nadolig. Er na ddylid annog arferion o'r fath ac nad yw'n dderbyniol i staff dderbyn y rhoddion hyn yn bersonol, yn dilyn trafodaeth gyda'r cyflenwr / sefydliad masnachol a'r Cyfarwyddwr priodol, gellid ystyried ei bod hi’n briodol derbyn y rhodd a'i defnyddio er budd Cronfeydd Elusennol. Gall tîm Elusen GIG Cwm Taf Morgannwg roi cymorth gyda chydnabod a derbyn eitemau o'r fath. 
Nid yw rhoddion o arian parod (gan gynnwys talebau/cardiau rhodd) gan gyflenwyr/sefydliadau masnachol yn dderbyniol o dan unrhyw amgylchiadau. 
9.4	Rhoddion gan Bwysigion / Sefydliadau Tramor - Efallai y bydd achlysuron pan fydd ymweliadau yn cael eu gwneud gan bwysigion neu sefydliadau tramor sy'n ystyried ei bod yn "ddefod ac arfer diwylliannol" i gyfnewid rhoddion. Mewn achosion o'r fath dylai Cyflogeion ofyn am arweiniad gan y Cyfarwyddwr Llywodraethu Corfforaethol / Ysgrifennydd y Bwrdd a datgan y rhodd hyn ar Ffurflen Rhoddion, Lletygarwch, Nawdd ac Honoraria. Yna bydd penderfyniad yn cael ei wneud ar y cyd ynghylch y ffordd fwyaf priodol o reoli'r rhodd. Bydd hyn yn dibynnu ar natur y "diwylliant rhoi" a gall gynnwys penderfyniadau i "gadw ac arddangos yn gyhoeddus", "rhoi i grŵp defnyddwyr mewnol", "gwerthu mewn ocsiwn ar gyfer elusen" ac ati.
9.5	Lletygarwch - Lletygarwch yw lle mae cynnig o fwyd, diod, llety, adloniant neu fynediad i ddigwyddiad neu dderbyniad gan drydydd parti, ni waeth a ddarperir yn ystod oriau gwaith arferol neu y tu allan iddo.  Dylai cyflogeion mewn cysylltiad â chontractwyr fod yn arbennig o ymwybodol o dderbyn unrhyw letygarwch a allai gael ei gamddehongli yn ddiweddarach fel un sy'n effeithio ar annibyniaeth a didueddrwydd llym. 
Mae angen cyfiawnhau unrhyw achos o dderbyn lletygarwch. Meddyliwch am y cyd-destun lle mae'r cynnig wedi'i wneud, a'r effaith ar eich sefyllfa. Er enghraifft, a yw'r lletygarwch yn debygol, neu a allai fod yn debygol, o ddylanwadu arnoch chi? Mae'r cyfrifoldeb ar yr unigolyn i wneud yn siŵr na fydd derbyn lletygarwch yn cael ei gamddehongli.
9.6	Lletygarwch Derbyniol - Mae lletygarwch derbyniol yn cynnwys:
· Gellir derbyn cynigion o fwyd a diod di-alcohol, ar yr amod ei fod yn cyfateb i'r hyn a gynigir mewn amgylchiadau tebyg gan y GIG yn ystod ymweliadau gwaith ac nid oes angen eu cofnodi yn y Gofrestr Rhoddion, Lletygarwch a Nawdd. 
· Mae lletygarwch arall y gellir ei dderbyn yn cynnwys achosion lle: 
· Mae angen gwirioneddol i roi gwybodaeth neu gynrychioli'r Sefydliad mewn Digwyddiadau Cymunedol Rhanddeiliaid e.e. Awdurdod Lleol neu sefydliadau Elusennol sydd â chysylltiad â'r Bwrdd Iechyd. 
· Mae cyflogai wedi cael gwahoddiad i dderbyn gwobr mewn cysylltiad â gwaith y sefydliad neu ei rôl ynddo. 
· Mae cyflogai yn cael ei wahodd i Ginio neu Dderbyniad Cymdeithas neu Sefydliad sydd i'w hariannu gan sefydliad masnachol a lle mae budd gwirioneddol i statws proffesiynol yr unigolyn neu'r Bwrdd Iechyd. 
· Rhaid awdurdodi'r mathau hyn o letygarwch cyn eu derbyn gan Gyfarwyddwr Corfforaethol neu Glinigol a rhaid cwblhau Ffurflen Rhoddion, Lletygarwch, Nawdd ac Honoraria. Dylai'r lletygarwch fod yn gymesur h.y. ni ddylai fod o werth sylweddol a dim ond y nifer lleiaf o Gyflogeion ar gyfer cyflawni'r diben o gynrychioli'r Bwrdd Iechyd ddylai fod yn bresennol.
9.7	Lletygarwch annerbyniol - Mae lletygarwch annerbyniol yn cynnwys yr enghreifftiau canlynol fel canllawiau cyffredinol: 
· Gwyliau neu benwythnos / arhosiad dros nos
· Cynigion o lety gwesty pan nad yw hyn yn gysylltiedig â chwrs neu gynhadledd a noddwyd (gweler isod) 
· Defnydd o fflat cwmni neu ystafelloedd gwesty
· Mynchu derbyniad neu ddigwyddiad sydd wedi'i gyfyngu i Gyflogeion nad yw at ddibenion hyfforddiant neu ddatblygiad sefydliadol
· Cinio neu swper wedi’i ddarparu gan gwmni preifat neu eu cynrychiolydd nad yw'n rhan o ddigwyddiad hyfforddi neu ddatblygu
· Adloniant a / neu docynnau / lletygarwch mewn digwyddiadau chwaraeon ac adloniant corfforaethol eraill.
Os nad yw cyflogeion yn deall yn glir a yw cynnig yn dod o fewn un o'r categorïau hyn, yna dylid gofyn am gyngor gan eu rheolwr llinell yn y lle cyntaf neu os yw'n gymhleth gan y Cyfarwyddwr Llywodraethu Corfforaethol / Ysgrifennydd y Bwrdd.
Dylai cyflogeion adrodd am unrhyw achos lle mae cynnig lletygarwch yn cael ei gymell a allai fod yn agored i wrthwynebiad. Dylent hefyd ddatgan ar y ffurflen briodol unrhyw gynigion lletygarwch sy'n cael eu gwrthod.
9.8	Nawdd - Weithiau rhoddir nawdd gan sefydliadau i ganiatáu i gyflogeion fynychu cynadleddau neu ymweliadau gwaith i weld offer. Gall hefyd gynnwys noddi swyddi ac ymchwil a datblygu. 
Ni ddylid derbyn nawdd heb gytundeb ymlaen llaw y Cyfarwyddwr Corfforaethol / Clinigol priodol. Dylid cwblhau Ffurflen Rhoddion, Lletygarwch, Nawdd ac Honoraria hefyd cyn derbyn unrhyw nawdd. Os yw nawdd yn cael ei gynnig a / neu ei wrthod yn amhriodol, dylid datgan hyn hefyd. 
Mae angen cyfiawnhau unrhyw dderbyniad o nawdd. Meddyliwch am y cyd-destun lle mae'r cynnig wedi'i wneud, a'r effaith ar eich sefyllfa. Er enghraifft, a yw'r nawdd yn debygol, neu a allai fod yn debygol, o ddylanwadu arnoch chi? Mae'r cyfrifoldeb ar yr unigolyn i wneud yn siŵr na fydd derbyn unrhyw nawdd yn cael ei gamddehongli.
9.9	Nawdd Masnachol ar gyfer Mynychu Cyrsiau / Cynadleddau - Gall cyflogeion dderbyn nawdd masnachol ar gyfer mynychu cynadleddau a chyrsiau perthnasol, ond dim ond pan mae’r cyflogeion yn gofyn am ganiatâd ymlaen llaw gan eu Cyfarwyddwr Gweithredol. Dylid ymestyn y nawdd i nifer y Cyflogeion a fyddai fel arfer wedi mynychu pe byddent yn cael eu hariannu gan y Bwrdd Iechyd. Rhaid i'r Cyfarwyddwr fod yn fodlon na fydd derbyn yn peryglu penderfyniadau prynu mewn unrhyw ffordd.
9.10	Nawdd Masnachol i fynychu arddangosiadau / gwerthusiadau technegol - Efallai y bydd cyflogeion yn cael eu gwahodd i weld cynhyrchion neu offer mewn lleoliad arall. Efallai y bydd achlysuron pan fydd yn briodol fel rhan o ymarfer caffael i ymweld â safle cyfeirio cyflenwyr i arsylwi ar offer sy'n gweithredu mewn lleoliad meddygol neu labordy. 
Nid yw nawdd o'r fath yn briodol, a bydd y Bwrdd Iechyd yn talu costau ymweliad o'r fath i ddiogelu uniondeb penderfyniadau prynu dilynol. 
9.11	Nawdd Masnachol – "Cytundebau Cysylltiedig" - Gall cwmnïau fferyllol a chyflenwyr eraill, er enghraifft, gynnig noddi, yn gyfan gwbl neu'n rhannol, swydd neu offer ar gyfer y Bwrdd Iechyd. Ni fydd y Bwrdd Iechyd yn ymrwymo i drefniadau o'r fath, oni bai ei fod wedi'i wneud yn glir iawn i'r cwmni dan sylw na fydd y nawdd yn cael unrhyw effaith ar benderfyniadau prynu yn y Bwrdd Iechyd. Pan dderbynnir nawdd o'r fath, bydd y Cyfarwyddwr Cyllid yn sicrhau bod trefniadau monitro priodol yn cael eu sefydlu i sicrhau nad yw'r cytundeb nawdd yn dylanwadu ar benderfyniadau prynu. 
Ni ddylai rheolwyr y Bwrdd Iechyd gytuno i "gytundebau cysylltiedig" lle mae nawdd yn gysylltiedig â phrynu cynhyrchion, neu â chyflenwadau o ffynonellau. 
9.12	Noddi digwyddiadau yng nghyd-destun Trefniadau Partneriaeth gyda'r Diwydiant Fferyllol neu Sefydliadau Masnachol eraill - Gall y diwydiant fferyllol a chynrychiolwyr y sector masnachol cysylltiedig drefnu cyfarfodydd i gefnogi swyddogaethau neu arbenigeddau penodol yn y sector gofal iechyd. O dan drefniadau o'r fath caniateir iddynt ariannu llogi llety, talu unrhyw gostau gwirioneddol resymol a allai fod wedi'u hysgwyddo a darparu lletygarwch priodol. Os nad oes angen lletygarwch, nid oes unrhyw rwymedigaeth na hawl i'w ddarparu, neu yn wir unrhyw fudd o werth cyfatebol. Enghraifft o letygarwch na fyddai'n dderbyniol o dan yr amgylchiadau hyn yw lle mae cwmni yn mynd â'r mynychwyr, ar ddiwedd cwrs, am bryd o fwyd mewn bwyty. 
Disgwylir i'r Diwydiant Fferyllol gadw at God Ymarfer Cymdeithas Diwydiant Fferyllol Prydain (ABPI) ar gyfer y Diwydiant Fferyllol sy'n nodi'n glir yr hyn sy'n dderbyniol a’r hyn nad yw'n dderbyniol. 
	Cymdeithas Diwydiant Fferyllol Prydain 
9.13	Taliadau Amrywiol / Honoraria - Efallai y bydd cyflogeion yn cael eu gwahodd i roi cyflwyniadau mewn cynadleddau, rhoi ymatebion i arolygon neu fynychu cyfarfodydd proffesiynol lle cynigir taliad untro neu honoraria. 
Os yw'r gweithgaredd hwn i'w wneud yn ystod oriau pan fydd y cyflogai wedi'i gontractio i weithio i'r Bwrdd Iechyd, dylid gwneud y taliad i'r Bwrdd Iechyd. Gall unigolion dderbyn taliad am weithgareddau y maent yn ymgymryd â nhw yn eu hamser eu hunain, yn amodol ar y darpariaethau ynghylch cyflogaeth allanol a gynhwysir yn y gwahanol Gontractau a Thelerau Gwasanaeth Cyflogeion. Dylid adrodd am y gweithgaredd gan ddefnyddio Ffurflen Rhoddion, Lletygarwch, Nawdd ac Honoraria a dylid ei awdurdodi gan y Cyfarwyddwr Gweithredol priodol.
9.14	Honoraria a dderbyniwyd am waith a wnaed YN YSTOD oriau'r Bwrdd Iechyd - Pan mae awdurdodiad priodol wedi cael ei roi sy’n caniatáu i gyflogai fod yn rhan o weithgaredd y tu allan i'w gontract arferol yn ystod Oriau’r Bwrdd Iechyd, rhaid derbyn unrhyw honoraria a delir yn ôl i gyllideb refeniw y Bwrdd Iechyd i ad-dalu'r Bwrdd Iechyd am amser y cyflogai.

Er mwyn sicrhau llywodraethiant da, rhaid talu'r honoraria i gyllideb refeniw nad yw’n cael ei rheoli gan y cyflogai sydd wedi rhoi eu gwasanaethau yn ystod amser y Bwrdd Iechyd.

Er mwyn osgoi goblygiadau treth bersonol, anogir cyflogai y Bwrdd Iechyd i ofyn i'r Honoraria gael ei dalu'n uniongyrchol i'r Bwrdd Iechyd. Mae hyn wedyn yn cael ei ystyried fel ad-daliad i'r Bwrdd Iechyd i dalu am golli amser cyflogeion, ac nid honoraria. Bydd yr arian hwn wedyn yn cael ei drosglwyddo i gyllideb refeniw y Bwrdd Iechyd. Ni ddylai cyflogai’r Bwrdd Iechyd sydd wedi ymgymryd â'r gwaith fod yn ddeiliad y gyllideb ar gyfer y gyllideb sy'n derbyn yr arian yn lle'r honorariwm oherwydd gwrthdaro buddiannau.

Os yw'r cyflogai yn derbyn yr honoraria yn uniongyrchol ac yna'n ad-dalu'r Bwrdd Iechyd, mae’r cyflogai yn parhau i fod yn atebol am dalu cyfraniadau treth ac Yswiriant Gwladol, waeth beth yw cyrchfan yr honoraria.

 Honoraria a dderbyniwyd am waith a wnaed yn amser yr unigolyn ei hun (y tu allan i oriau gwaith arferol neu ar wyliau blynyddol awdurdodedig).Mae unigolion yn  bersonol atebol am dalu treth ac Yswiriant Gwladol ar unrhyw daliadau honoraria a dderbynnir. Yn dilyn eu datganiad honoraria cyntaf gofynnir i unigolion lofnodi "Gosodiad Datganiad" yn cadarnhau eu bod yn deall eu cyfrifoldebau, a bydd hyn yn cael ei gadw ar ffeil gan y Cyfarwyddwr Llywodraethu Corfforaethol / Ysgrifennydd y Bwrdd.
	
Mae'r Gosodiad Datganiad Honoraria ar gael yma: Rhoddion, Lletygarwch, Nawdd ac Honoraria - Hafan

Os yw cyflogai o'r fath yn dymuno awgrymu y gellir rhoi rhodd i Gronfeydd Elusennol Bwrdd Iechyd Prifysgol Cwm Taf Morgannwg yn lle honorariwm, rhaid derbyn hyn i gronfa gyffredinol yr Elusen, ac yna mae'n rhaid i'r Ymddiriedolwyr yr Elusen benderfynu sut y dylid defnyddio'r arian a roddir. Yr egwyddor sylfaenol yw na ddylai'r cyflogai sy'n rhoi ei amser ei hun gael unrhyw ddylanwad ar sut mae'r rhodd yn cael ei ddefnyddio wedyn sydd felly’n lleihau'r risg y bydd hyn yn cael ei ddehongli fel un o unrhyw fudd iddynt fel 'incwm' ar unrhyw ystyr.
Mewn achosion o amheuaeth, dylai staff ofyn am gyngor gan y Cyfarwyddwr Llywodraethu Corfforaethol / Ysgrifennydd y Bwrdd a dylent adrodd am unrhyw achos lle mae cynnig nawdd neu honoraria yn cael ei gymell a allai fod yn agored i wrthwynebiad. Dylid datgan achosion lle mae honoraria wedi'u cynnig a'u gwrthod ar y Ffurflen Datganiad Rhoddion, Lletygarwch, Honoraria a Nawdd.
9.15	Cymynroddion a adewir yn Ewyllys Claf neu Ddefnyddiwr Gwasanaeth  - Ar brydiau mae cymynroddion yn cael eu gadael yn ewyllys defnyddiwr gwasanaeth i staff, y maent yn dod yn ymwybodol ohono cyn i'r defnyddiwr gwasanaeth farw, neu oherwydd eu bod wedi cael gwybod gan gynrychiolydd cyfreithiol y defnyddiwr gwasanaeth ymadawedig. Mewn amgylchiadau o'r fath, rhaid i'r aelod o staff roi gwybod i'w reolwr ar unwaith. Dylid cofio na all staff elwa o gymynrodd yn rhinwedd eu swydd yn ymgymryd â'u dyletswyddau fel cyflogai Bwrdd Iechyd. Os yw aelod o staff yn derbyn cymynrodd, dylent gysylltu â'r Cyfarwyddwr Gweithredol Cyllid a'r Cyfarwyddwr Llywodraethu Corfforaethol / Ysgrifennydd y Bwrdd.
9.16	Rhoddion fel cymhelliant neu wobr - Mae'r Deddfau Atal Llygredd, 1906 a 1916, yn gwahardd staff rhag gofyn am neu dderbyn unrhyw rodd neu gydnabyddiaeth o unrhyw fath gan gontractwyr neu eu hasiantau, neu gan unrhyw sefydliadau, cwmnïau neu unigolion y maent yn dod i gysylltiad â nhw oherwydd eu dyletswyddau swyddogol fel cymhelliant neu wobr am:
· Wneud neu ymatal rhag gwneud unrhyw beth yn rhinwedd eu swydd; neu
· Ddangos ffafriaeth neu anffafriaeth i unrhyw unigolyn yn rhinwedd eu swydd.

Mae torri darpariaethau'r Deddfau hyn yn gwneud staff yn agored nid yn unig i gael eu diswyddo ond i gael eu herlyn o dan y Deddfau, a disgwylir i’r Bwrdd Iechyd ddelio'n ddifrifol ag unrhyw doriadau o'r fath.
Dylai staff fod yn ymwybodol ei bod yn ofynnol i'r Bwrdd Iechyd, yn unol â'i Reolau Sefydlog, roi cymal ym mhob contract ffurfiol sy'n rhoi hawl iddynt ganslo'r contract ac adennill unrhyw golledion os cynigir unrhyw gymhelliant neu roddion gan y contractwr neu gan ei gyflogeion, p’un ai ei fod yn gwybod ai peidio. Dylai unrhyw gynnig o gymhelliant neu roddion o’r fath felly gael ei adrodd i’r Cyfarwyddwr Gweithredol Cyllid gan yr unigolyn sy’n cael y cynnig.
9.17	Mae'r Ffurflen Ddatganiad – Rhoddion, Lletygarwch, Honoraria a Nawdd ar gael yma: Rhoddion, Lletygarwch, Nawdd ac Honoraria - Hafan
10.0 [bookmark: _Toc201157054]Deddf Llwgrwobrwyo 2010  Daeth Deddf Llwgrwobrwyo 2010 i rym ar 1 Gorffennaf 2011. Diwygiodd gyfraith droseddol llwgrwobrwyo, gan ei gwneud hi'n haws mynd i'r afael â'r drosedd hon yn rhagweithiol yn y sectorau cyhoeddus a phreifat. Y bwriad yw ymateb i'r ystod eang iawn o ffyrdd y gellir cyflawni llwgrwobrwyo trwy ddarparu dedfrydau cadarn, mwy o bwerau dedfrydu, a phwerau awdurdodaeth eang. Yn fras, mae'r Ddeddf yn diffinio llwgrwobrwyo fel:

"Giving or receiving a financial or other advantage in connection with the "improper performance" of a position of trust, or a function that is expected to be performed impartial or in good faith"

10.1 Diddymodd Deddf Llwgrwobrwyo 2010 holl gyfreithiau gwrth-lwgrwobrwyo presennol y DU a'u disodli â chyfres o droseddau newydd sy'n wahanol iawn i'r hyn a fu o’r blaen. 

10.2 Roedd Deddf Llwgrwobrwyo 2010 yn ei gwneud yn drosedd i “give, promise or offer a bribe and to request, agree to receive or accept a bribe either at home or abroad”. Y gosb uchaf am lwgrwobrwyo yw hyd at 10 mlynedd o garchar, gyda dirwy ddiderfyn.

10.3 Yn ogystal, cyflwynodd y Ddeddf 'drosedd gorfforaethol' o fethu ag atal llwgrwobrwyo gan nad oedd gan y sefydliad weithdrefnau ataliol digonol ar waith. Gall sefydliad osgoi euogfarn os gall ddangos bod ganddo weithdrefnau a phrotocolau o'r fath ar waith i atal llwgrwobrwyo. Nid yw'r 'drosedd gorfforaethol' yn drosedd sy’n sefyll ar ben ei hun ond mae bob amser yn deillio o drosedd llwgrwobrwyo a/neu lygredd a gyflawnwyd gan unigolyn sy'n gysylltiedig â'r cwmni neu'r sefydliad dan sylw.

10.4 Nid oes rhaid i lwgrwobrwyo gynnwys taliad arian parod, neu daliad gwirioneddol yn newid dwylo a gall fod ar sawl ffurf fel rhodd, triniaeth hael yn ystod taith fusnes neu docynnau i ddigwyddiad.

10.5 Mae rhai enghreifftiau wedi'u cofnodi isod:
· Llwgrwobrwyo er mwyn sicrhau neu gadw contract;
· Llwgrwobrwyo er mwyn sicrhau archeb ;
· Llwgrwobrwyo er mwyn cael unrhyw fantais dros gystadleuydd;
· Llwgrwobrwyo swyddog lleol, cenedlaethol neu dramor er mwyn sicrhau contract;
· Llwgrwobrwyo er mwyn anwybyddu mater diogelwch ac iechyd neu berfformiad gwael neu amnewid deunyddiau neu ffioedd llafur ffug;
· Llwgrwobrwyo er mwyn ffugio adroddiad arolygu neu gael tystysgrif.

10.7	Mae effaith polisïau eraill y Bwrdd Iechyd y dylai staff eu hystyried yn cynnwys:
· Codi Llais heb Ofn Codi llais heb Ofn - Hafan
· Polisi Cyfryngau Cymdeithasol GIG Cymru Gyfan. Polisi Cyfryngau Cymdeithasol GIG Cymru
· The Counter Fraud Bribery and Corruption policy Counter Fraud Bribery and Corruption Policy.docx
11.0 [bookmark: _Toc201157055]Ymchwil, Datblygu ac Arloesi

11.1	Rhaid i bob gweithgaredd Ymchwil, Datblygu ac Arloesi a noddir gan gwmnïau masnachol, gan gynnwys y rhai a noddir gan y Diwydiant Fferyllol, gael ei gymeradwyo gan y mecanweithiau priodol. Bydd yn cael ei lywodraethu gan bolisïau a gweithdrefnau penodol. 

11.12	Bydd yr Arweinwyr Ymchwil, Datblygu ac Arloesi ynghyd â'r Adran Llywodraethiant Corfforaethol yn gallu cynnig cyngor a chefnogaeth yn y maes hwn.
12.0 [bookmark: _Toc201157056]Cronfeydd Elusennol

12.1 Efallai y bydd achlysuron pan fydd sefydliadau masnachol yn cynnig talu arian i mewn i Gronfeydd Elusennol fel ffordd o ariannu presenoldeb mewn cyrsiau neu gynadleddau. Gall arian ond cael ei dalu i Gronfeydd Elusennol gan gwmnïau masnachol os yw’n rhodd neu’n nawdd. Gellir ei ddefnyddio i ariannu gwariant sy'n unol â thelerau'r defnydd o’r cronfeydd fel y’i nodir yn y Polisi Cronfeydd Elusennol yn unig. 

12.2 Nid yw gwariant o Gronfeydd Elusennol yn dod o fewn cylch gorchwyl y polisi hwn, fodd bynnag, gall fod cysylltiad agos â'r Fframwaith Safonau Ymddygiad. Am fwy o wybodaeth am Gronfeydd Elusennol, cysylltwch â thîm Elusennol GIG Cwm Taf Morgannwg drwy'r e-bost canlynol: ctm.charity@wales.nhs.uk
13.0 [bookmark: _Toc201157057]Cyflogaeth Eilaidd a Chleifion Preifat

13.1 Cyflogaeth Eilaidd - Dylai staff roi gwybod i'w rheolwr llinell o unrhyw gyflogaeth eilaidd a sicrhau nad yw unrhyw gyflogaeth eilaidd neu waith gyda chleifion preifat yn effeithio ar eu cyflogaeth gan y Bwrdd Iechyd. Dylid cofnodi ffurflen datganiad o fuddiant. Ni ddylai fod unrhyw wrthdaro â'u rhwymedigaethau cyflogaeth cytundebol arferol i'r Bwrdd Iechyd, ac ni ddylai gwaith o'r fath gynnwys defnyddio unrhyw wybodaeth gyfrinachol neu fasnachol a gafwyd yn ystod eu cyflogaeth gyda'r Bwrdd Iechyd.

13.2 Pan mae cyflogeion wedi ystyried cyflogaeth arall neu yn ei hystyried, rhaid iddynt sicrhau nad yw hyn yn peryglu eu hargaeledd neu eu ffitrwydd corfforol neu feddyliol i gyflawni eu dyletswyddau fel cyflogai’r Bwrdd Iechyd. Rhaid i gyflogeion hefyd sicrhau nad yw hyn yn eu rhoi mewn sefyllfa lle gallai eu barn neu eu gweithredoedd gael eu dylanwadu gan ystyriaethau sy'n deillio o'u cyflogaeth arall. Mae gan gyflogeion gyfrifoldeb i sicrhau bod eu rheolwr llinell yn cael gwybod am unrhyw oriau a weithiwyd er mwyn i'r Bwrdd Iechyd gyflawni ei ofyniad statudol o'r Gyfarwyddeb Oriau Gwaith; mae hyn ar gael drwy'r ddolen ganlynol. http://www.hse.gov.uk/contact/faqs/workingtimedirective.htm 

13.3 Mae cyflogai, sy'n absennol oherwydd salwch, yn cael ei ystyried yn anaddas i weithio ac ni ddylai ymgymryd ag unrhyw waith â thâl neu ddi-dâl o unrhyw fath yn ystod cyfnod o absenoldeb salwch o'r sefydliad, oni bai ei fod yn cael ei ystyried ar y cyd gan ei reolwr a'r Adran Iechyd Galwedigaethol yn fuddiol yn therapiwtig i'w adferiad. Rhaid i'r rheolwr roi caniatâd ysgrifenedig penodol ymlaen llaw ym mhob achos o'r fath. Gall cyflogai y canfyddir ei fod yn ymgymryd â gwaith arall yn ystod absenoldeb salwch heb ganiatâd ysgrifenedig y rheolwr ymlaen llaw, gael ei ystyried ei fod yn torri contract a bydd yn destun camau disgyblu a all arwain at gyfranogiad yr Adran Atal Twyll, y posibilrwydd o ymchwiliad troseddol a/neu ddiswyddo. Dim ond yn dilyn cyngor gan yr Adran Gweithlu a Datblygu Sefydliadol y bydd camau o'r fath yn cael eu cymryd.
13.2	Gwaith Preifat - Mae codau ar gyfer gwaith da cleifion preifat sy'n cynnwys yn glir y ffaith na ddylai gwaith gyda chleifion preifat effeithio'n andwyol ar ddyletswyddau'r GIG. Nid yw'r amser a dreulir yn gwneud gwaith gyda chleifion preifat yn cyfrif tuag at 48 awr y Rheoliadau Cyfarwyddeb Oriau Gwaith, fodd bynnag, mae cyfraith iechyd a diogelwch yn nodi na ddylai unrhyw gyflogai o'r Bwrdd Iechyd weithio mewn ffordd sy'n niweidiol i'w hiechyd a'u perfformiad.

Mae gwybodaeth a chyngor ychwanegol ar gael i staff yn y Weithdrefn Rheoli Ariannol 'Cleifion Preifat'. Polisïau - Cyllid

Gall methu â hysbysu eu rheolwr llinell o gyflogaeth eilaidd a/neu ymarfer preifat  alw Polisi Disgyblu'r Bwrdd Iechyd i rym.
14.0 [bookmark: _Toc201157058]Methu â chadw at y Polisi Fframwaith Safonau Ymddygiad

[bookmark: _Hlk191641227]14.1	Os bydd unrhyw gyflogai y Bwrdd Iechyd yn methu â datgan buddiant fel y'i diffinnir yn y polisi hwn, y Fframwaith Safonau Ymddygiad, neu'r canllawiau a gyhoeddir i'w gefnogi ac yna:  
· cymryd rhan mewn proses gwneud penderfyniadau lle dangosir bod ffafr arbennig i ddyfarnu contract yn annheg; neu 
· yn camddefnyddio eu swydd neu wybodaeth swyddogol er budd iddyn nhw eu hunain, eu teulu neu ffrindiau.
14.2	Gall camau disgyblu ddilyn. Bydd y camau a gymerir yn dibynnu ar yr amgylchiadau unigol a byddant yn unol â'r polisi disgyblu priodol. O dan rai amgylchiadau gallai methiant i ddilyn y polisi hwn gael ei ystyried yn gamymddwyn difrifol. 
14.3	Yn ogystal ag unrhyw gamau disgyblu posibl sy'n cael eu cymryd os oes unrhyw amheuaeth bod twyll, llygredd a / neu lwgrwobrwyo wedi cael ei gyflawni neu yn cael ei gyflawni, yna rhaid adrodd am bob achos o'r fath cyn gynted â phosibl i'r Arbenigwr Atal Twyll Lleol o fewn y Bwrdd Iechyd yn unol â pholisïau Atal Twyll y Bwrdd Iechyd.

14.4	At hynny, os yw aelod o staff yn torri'r Fframwaith Safonau Ymddygiad, gallai hyn mewn rhai amgylchiadau arwain at hysbysu/adrodd i'r codau ymddygiad/cofrestru/aelodaeth proffesiynol priodol h.y. Y Cyngor Proffesiynau Iechyd, Cyngor Meddygol Cyffredinol, Cyngor Nyrsio a Bydwreigiaeth ac ati. Gallai hyn arwain at gofrestriadau yn cael eu dirymu ac nad yw cyflogeion bellach yn gallu cael eu cyflogi yn eu swydd bresennol yn y Bwrdd Iechyd.

14.5	Mae hyn hefyd yn cael ei ymestyn i gynnwys derbyn unrhyw roddion, lletygarwch neu nawdd yn amhriodol. Bydd methiant i ddatgan buddiant perthnasol gan Aelod Annibynnol o'r Bwrdd Iechyd yn cael ei adrodd gan y Cadeirydd ac i Ysgrifennydd y Cabinet dros Iechyd a Gwasanaethau Cymdeithasol, Llywodraeth Cymru.
15.0 [bookmark: _Toc201157059]Cydraddoldeb, Amrywiaeth, Cynhwysiant a'r Gymraeg

15.1	Mae Asesiad o'r Effaith ar Gydraddoldeb ac Asesiad o'r Gymraeg wedi'i gwblhau ac mae ar gael ar gais gan y Cyfarwyddwr Llywodraethu Corfforaethol / Ysgrifennydd y Bwrdd. 
16.0 [bookmark: _Toc201157060]Adnoddau 

16.1	Nid yw gweithredu a rheoli'r trefniadau sy'n gysylltiedig â'r Polisi hwn yn cyflwyno unrhyw oblygiadau adnoddau sylweddol i'r Bwrdd Iechyd. 
17.0 [bookmark: _Toc201157061]Hyfforddiant 

17.1	Nid oes unrhyw oblygiadau hyfforddi yn deillio o'r Polisi hwn. Fodd bynnag, bydd angen cyfeirio at ymwybyddiaeth o bwysigrwydd cydymffurfio mewn rhaglenni ymsefydlu, yn ystod Adolygiadau Perfformiad Unigol, Arfarniadau Meddygon Ymgynghorol, Adolygiadau Cynllun Swyddi Meddygon Ymgynghorol ac ar adegau pan fydd Cyflogeion yn cael eu gwahodd i wneud datganiadau. 
18.0 [bookmark: _Toc201157062]Gweithredu 

18.1 Bydd y Gofrestr o Ddatganiadau, Rhoddion, Lletygarwch, Nawdd ac Honoraria yn cael ei chynnal gan y Cyfarwyddwr Llywodraethu Corfforaethol / Ysgrifennydd y Bwrdd a fydd hefyd yn gyfrifol am gyhoeddi gwahoddiadau cyfnodol i ddatgan buddiannau. 

18.2 Mae angen i gyfarwyddwyr a rheolwyr fod yn ymwybodol o'u cyfrifoldebau am gynghori Cyflogeion sy'n atebol iddynt o'u cyfrifoldebau mewn cysylltiad â'r polisi.
19.0 [bookmark: _Toc201157063]Archwilio a Monitro

19.1 Bydd y Cyfarwyddwr Llywodraethu Corfforaethol / Ysgrifennydd y Bwrdd yn adolygu gweithrediad y polisi a’r Fframwaith Safonau Ymddygiad yn ôl yr angen ac o leiaf unwaith y flwyddyn bydd adroddiad ar ganfyddiadau'r adolygiad yn cael ei gyflwyno i'r Pwyllgor Archwilio, Risg a Sicrwydd.

19.2 Bydd cyfarwyddwyr yn adolygu gweithrediad y Polisi yn eu Hadran.

19.3 Efallai y bydd Archwilio Cymru a Gwasanaeth Archwilio Mewnol Partneriaeth Cydwasanaethau GIG Cymru hefyd yn adolygu'r trefniadau o bryd i'w gilydd ac mae eu canfyddiadau hefyd yn cael eu hadrodd i'r Pwyllgor Archwilio, Risg a Sicrwydd.

19.4 Dylai staff nodi o dan Ddeddf Rhyddid Gwybodaeth 2000 y bydd yr wybodaeth a gynhwysir yng Nghofrestr y Bwrdd Iechyd yn destun datgeliad i unrhyw aelod o'r cyhoedd ar gais.  Bydd yr wybodaeth hefyd yn cael ei hadrodd yn rheolaidd i'r Pwyllgor Archwilio, Risg a Sicrwydd i'w goruchwylio a'i chraffu.
20.0 [bookmark: _Toc201157064]Cadw ac Archifo 

20.1	Yn aml, mewn achosion o gwynion / hawliadau a phrosesau cyfreithiol eraill, mae angen nodi’r canllawiau sydd ar waith ar adeg yr ymchwiliad neu’r digwyddiad. Felly, bydd y Cyfarwyddwr Llywodraethu Corfforaethol / Ysgrifennydd y Bwrdd yn sicrhau bod copïau o'r polisi hwn yn cael eu harchifo a'u storio yn unol â'r Strategaeth Rheoli Cofnodion, y Gofrestr Cadw Cofnodion, ac yn cael eu gwneud ar gael ar gyfer dibenion cyfeirio pe bai'r sefyllfa'n codi.
21.0 [bookmark: _Toc201157065]Dosbarthiad 
21.1	Bydd y Polisi Fframwaith Safonau Ymddygiad ar gael trwy fewnrwyd a gwefannau rhyngrwyd y Bwrdd Iechyd. Os nad oes gan staff fynediad i'r fewnrwyd, rhaid i'w rheolwr llinell sicrhau bod ganddynt fynediad at gopi o'r polisi hwn.

21.1	Bydd y Polisi Fframwaith Safonau Ymddygiad ar gael trwy fewnrwyd a gwefannau rhyngrwyd y Bwrdd Iechyd. Os nad oes gan staff fynediad i'r fewnrwyd, rhaid i'w rheolwr llinell sicrhau bod ganddynt fynediad at gopi o'r polisi hwn.

22.0 [bookmark: _Toc201157066]Adolygiad 
22.1	Rhaid cynnal adolygiad o'r Polisi hwn a'r Fframwaith Safonau Ymddygiad ddim hwyrach na thair blynedd ar ôl y dyddiad cymeradwyo.
23.0 [bookmark: _Toc201157067]Rhagor o Wybodaeth

23.1 Gellir cael mwy o wybodaeth a chefnogaeth wrth gwblhau'r ffurflenni gan y Cyfarwyddwr Llywodraethu Corfforaethol / Ysgrifennydd y Bwrdd. CTM_Corporate_Governance@wales.nhs.uk 

23.2 Mae yna hefyd dudalen SharePoint bwrpasol sy'n cynnwys canllawiau pellach, cefnogaeth a'r ffurflenni datganiad angenrheidiol. Datganiadau o Fuddiant, Rhoddion, Lletygarwch, Nawdd ac Honoraria - Hafan

24.0 [bookmark: _Toc201157068]Gofynion Deddfwriaethol a Gofynion y GIG
24.1	Nod y polisi hwn yw sicrhau ei fod yn cydymffurfio â'r gofynion a nodir yn: -
· (DGM (93)84) Safonau Ymddygiad Busnes ar gyfer Staff y GIG 
· WHC (2005)016 – Y GIG a Nawdd gan y Diwydiant Fferyllol
· WHC (2006)090 - Cyfarwyddiadau Codau Ymddygiad ac Atebolrwydd ar gyfer Byrddau’r GIG a'r Cod Ymddygiad ar gyfer Rheolwyr y GIG 2006
· Cyfarwyddwr Cyffredinol, Iechyd a Gwasanaethau Cymdeithasol, Prif Weithredwr GIG Cymru, Shared Values and Reinforcing Behaviour in NHS Wales (Ionawr 2011) 
· Commercial Sponsorship - Ethical Standards for the NHS, Department of Health (Tachwedd 2000) 
· Code of Practice for NHS Wales Employers, Llywodraeth Cynulliad Cymru (Ionawr 2011) 
· Cod Ymddygiad ar gyfer Gweithwyr Cymorth Gofal Iechyd yng Nghymru, Llywodraeth Cynulliad Cymru (Ionawr 2011) 
· Y Cyngor Meddygol Cyffredinol – Conflicts of Interest (Medi 2008) 
· Health Board Standing Orders, Reservation and Delegation of Powers (Mawrth 2012) 
· Y Cyngor Nyrsio a Bydwreigiaeth, The code - Standards of conduct, performance and ethics of nurses and midwives (Mai 2008) 
· Coleg Brenhinol y Seiciatryddion, Good Psychiatric Practice, Relationships with Pharmaceutical and Other Commercial Organisations (2008) 
· Cymdeithas y Diwydiant Fferyllol, Code of Practice for the Pharmaceutical Industry (Tachwedd 2011) 
· Sefydliad yr Ysgrifenyddion a Gweinyddwyr Siartredig, Model Conflicts of Interest Policy for NHS Trust Board Members (Mehefin 2010) 
· Deddf Llwgrwobrwyo 2010/ NHS Protect – Canllawiau’r Ddeddf Llwgrwobrwyo

